
ВЛАДА НА РЕПУБЛИКА СЕВЕРНА МАКЕДОНИЈА
МИНИСТЕРСТВО ЗА КУЛТУРА
Врз основа на член 64 став (1) од Законот за културата („Службен весник на Република Македонија“  бр. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 и 11/18), Министерството за култура објавува

КОНКУРС
ЗА УЧЕСТВО ВО ФИНАНСИРАЊЕ ПРОЕКТИ НА ПРАВНИ ЛИЦА ОД РЕПУБЛИКА СЕВЕРНА МАКЕДОНИЈА КОИ СЕ ПОДДРЖАНИ ОД ПРОГРАМАТА КРЕАТИВНА ЕВРОПА 2021 – 2027  – ПОТПРОГРАМА КУЛТУРА НА  ЕВРОПСКАТА УНИЈА ЗА 2022 ГОДИНА 
I. ОПШТИ ИНФОРМАЦИИ
Целта на Конкурсот за учество во финансирање проекти на правни лица од Република Северна Македонија кои се поддржани од Програмата Креативна Европа 2021-2027 – Потпрограма Култура на Европската Унија за 2022 година. (во натамошниот текст: Конкурсот) е да се обезбеди поддршка за културните и креативните сектори во рамките на европската соработка како и взаемно усогласување со европските приоритети во културата, преку учество во финанисрање на европски проекти за кои веќе е обезбедено соодветното финансирање од Европската Унија во рамки на Програмата Креативна Европа 2021 -2027 (Потпрограма Култура). со средства од Буџетот на Република Северна Македонија.
На овој начин се применуваат европските стандарди и вредности во рамки на интегративните процеси во нашата држава и се обезбедува поддршка во спроведувањето на меѓународниот Договор меѓу Република Северна Македонија и Европската Унија за учество на Република Северна Македонија во Програмата Креативна Европа 2021 – 2027. Воедно, на овој начин се создаваат и услови за квалитетна реализација на проектните активности на македонските корисници во проектите поддржани од Потпрограмата Култура и се обезбедува стабилност и успешна реализација на европскиот проект. 

Цел на националното финансирање на дел од проектните активности е јакнење на капацитетите на организациите од Република Северна Македонија од релевантните сектори, поттикнување на системскиот развој на културниот сектор во нашата држава согласно актуелните европски и глобални предизвици утврдени со програмата Креативна Европа – Потпрогорамата Култура и јакнење на европската и меѓународната соработка преку која се овозможува афирмација на македонската култура надвор од границите на нашата држава. 

Програмата Креативна Европа 2021 – 2027 се спроведува на европско ниво од страна на Европската Комисија и Извршната агенција за образование и култура (во натамошниот текст: Извршната агенција).

 Министерството за култура ќе учествува во финансирањето на проектите на правни лица од Република Северна Македонија кои се вклучени како водечки партнер или партнер во проектите од Република Северна Македонија и се поддржани од Потпрограмата Култура, во следните категории:

· Проекти за европска соработка (мали, средни, големи);

· Циркулација на европски книжевни дела (мали, средни, големи);

· Европски платформи за промоција на уметници во подем;

· Европски мрежи на културни и креативни организации;

· Пан-Европски културни ентитети; 

II. УСЛОВИ ЗА УЧЕСТВО  

(1) Право на учество на Конкурсот имаат правни лица: установи од областа на културата (национални, локални или приватни), здруженија, сојузи, асоцијации, трговски друштва, трговци поединци и други правни лица регистрирани  во Република Северна Македонија во согласност со закон;
(2) Корисниците од Република Северна Македонија со статус на водечки партнери или партнери во проектите поддржани од Потпрограмата Култура е потребно да достават потпишан грант договор со Извршната агенција, за проектот во кој учествуваат на Конкурсот или потврда за членство во европска мрежа и потврда за учество во конкретна проектна активност ( вториот услов за однесува на категоријата Европски мрежи, Пријава 2).
(3) Корисниците кои учествуваат на конкурсите за финансирање на проектите поддржани од Креативна Европа ( 2021 – 2027) – потпрограма Култура во Република Северна Македонија немаат право со истите проектни активности за кои се избрани на  овој Конкурс да учествуваат на други конкурси и повици на Министерството за култура. ( Изјава во пријава);
(4) Правните лица од Република Северна Македонија кои учествуваат во проектите поддржани од Потпрограмата МЕДИА на Креативна Европа 2021 – 2027 немаат право на учество во овој конкурс;
(5) Општините, општините во градот Скопје и Градот Скопје немаат право на учество на Конкурсот;
(6) Финансирањето на Министерството за култура за повеќегодишните европски проекти се остварува на годишно ниво во рамки на годишните конкурси на Министерството за култура, согласно мерилата и критериумите пропишани во “Конкурсот за учество во финансирање проекти на правни лица од Република Северна Македонија кои се поддржани од програмата Креативна Европа 2021 – 2027  – потпрограма Култура” на  Европската Унија за 2022 година

и согласно обезбедениот Буџет на Министерството за култура за финансирањето на европските проекти.
7. При доделувањето на средствата за повеќегодишните проекти, стручните  комисии при Министерството за култура секоја наредна година ќе ги земат предвид наративните и финансиските извештаи на партнерот од Република Северна Македонија од изминатите години, разложениот буџет за повеќе годишниот проект, бараните средства за година за која се поднесува пријавата..
III. КРИТЕРИУМИ И МЕРИЛА ВРЗ ЧИЈА ОСНОВА ЌЕ СЕ ВРШИ ОЦЕНА НА ПРОЕКТИТЕ
Критериумите и мерилата за оцена на проектите од аспект на определување на висината на средствата се содржани во Пријавата која е составен дел на Конкурсот.
IV. ПРОЦЕНТ НА УЧЕСТВО ВО ФИНАНСИРАЊЕТО СО СРЕДСТВА ОД МИНИСТЕРСТВОТО ЗА КУЛТУРА И НАЧИН НА ФИНАНСИРАЊЕ  
Министерството за култура учествува во финансирањето на проектните активности на корисниците од Република Северна Македонија (со статус на водечки партнер или партнер) во категориите од Главата I согласно следниве стапки/проценти: 

(1) Во категоријата Проекти за европска соработка (видови поддршка: мали, средни, големи), Министерството за култура ќе учествува во финансирањето со средства во минимален износ утврден со мерилата содржани во пријавата која е составен дел на овој конкурс, односно во максимален износ кој не е поголем од 40% од финансискиот удел со кој корисникот од Република Северна Македонија, во својство на водечки партнер, учествува во проектот кој е одобрен од Извршната агенција.
(2) Во категоријата Проекти за европска соработка (видови поддршка: мали, средни, големи) Министерството за култура ќе учествува во финансирањето со средства во минимален износ утврден со мерилата содржани во пријавата од овој конкурс, односно во максимален износ кој не е поголем од 30% од финансискиот удел со кој корисникот од Република Северна Македонија, во својство на партнер учествува во проектот кој е одобрен од Извршната агенција.
(3) Во категоријата Циркулација на европски книжевни дела, Министерството за култура ќе учествува во финансирањето со средства во минимален износ утврден со мерилата содржани во пријавата од овој конкурс односно во максимален износ кој не е поголем од 30% од финансиското учество на корисникот од Република Северна Македонија во проектот;
(4) Во категоријата Европски платформи за промоција на уметници во подем, Министерството за култура ќе ќе учествува во финансирањето со средства во минимален износ утврден со мерилата содржани во пријавата од овој конкурс, односно во максимален износ кој не е поголем од 50% од финансиското учество на корисникот од Република Северна Македонија во проектот;
(5) Во категоријата европски мрежи, Министерството ќе учествува во финансирањето на членови во европските мрежи од Северна Македонија со максимум 60 000 денари (патни, дневни и трошоци за сместување) наменети за нивно учество во активности на мрежата поддржани од Потпрограмата Култура.
(6) Во категоријата пан-европски ентитети, Министерството за култура ќе учествува во финансирањето со средства во минимален износ утврден со мерилата содржани во пријавата од овој конкурс, односно во максимален износ кој не е поголем  од 10% од финансиското учество на проектен партнер од Република Северна Македонија во проектот;
Финансискиот удел со кој корисникот од Република Северна Македонија, во својство на водечки партнер или партнер во проектите, учествува во проектот кој е одобрен од Извршната агенција, се утврдува од договорот што проектниот партнер го склучува со Извршната агенција.
V. НАЧИН НА ПРИЈАВУВАЊЕ И РОКОВИ ЗА ПОДНЕСУВАЊЕ

(1) Пријавата, која е составен дел од овој конкурс, е објавена на веб-страницата на Министерството за култура.
(2) Пријавата задолжително се презема од веб-страницата на Министерството за култура www.kultura.gov.mk и се пополнува во електронска форма со впишување податоци на означеното место, се потпишува од овластено лице и се доставува во печатена форма во Министерството за култура.
(3) Правните лица од Република Северна Македонија кои членуваат во европски мрежи, а чии проектини активности се поддржани од Потпрограмата Култура 2021 – 2027 пополнуваат  посебна пријава која е составен дел од овој конкурс.

(4) Партнерот од Република Северна Македонија во европскиот проект при првичното поднесување на пријавата има обврска да ги распредели и разложи бараните средства за национално ко-финансирање од Министерството за култура на годишно ниво за повеќегодишниот проект во рамки на утврдените стапки (проценти) од страна на Министерството за култура и истите треба да соодветствуваат со динамиката на проектните активности и реалните трошоци за истите.
(5) Задолжителна документација:
За координатори:
· Копија од потпишан Договор со Европската комисија преку Извршата агенција (EACEА) со сите придружни документи од Договорот, Анкеси во кои се наведени буџетот, активностите и учесниците во проектот и измените на Договорот, 
· Извод од банка каде што е видлива сумата, датумот и основата за приливот на средства за потпишаниот договор. 

· Изјава за веродостојност на податоците.
За правни лица кои се јавуваат како партнери во проектот:
· Копија од потпишан Договор со Европската комисија преку Извршата агенција (EACEА) со сите придружни документи од Договорот, Анекси во кои се наведени буџетот, активностите и учесниците во проектот и измените на Договорот; 

· Договор помеѓу координаторот и правното лице од Република Северна Македонија кое се јавува како партнер во проектот (каде што се регулирани правата и обврските на договорените страни, како и сумата која треба координаторот да ја исплати на правното лице во текот на проектот) или друг вид на документација од каде се гледаат правата и обврските на македонскиот корисник;   

· Извод од банка каде што е видлива сумата, датумот и основата за приливот на средства за потпишаниот договор или соодветна документација со која се потврдува вкупниот буџет на македонскиот партнер за учество во проектот.

· Изјава за веродостојност на податоците.

(6) Пријавите се доставуваат до Министерството за култура по пошта (ул. „Ѓуро Ѓаковиќ“ бр. 61, 1000 Скопје), со датум на поштенскиот жиг, или лично во писарницата на Министерството од денот на објавувањето на овој конкурс.
(7) Врз основа на стручното мислење и предлозите на Комисијата, министерот за култура носи одлука за национално ко-финасирање на проектите кои ги исполнуваат условите пропишани во Конкурсот. 
(8) Врз основа на одлуката на Министерот, Министерството за култура склучува договор за национално ко-финасирање на македонскиот проектен партнер за една буџетска година. 

(9) Македонските партнери кои учествуваат во проект со потпишан договор со Извршната агенција и се финансирани од Министерството за култура имаат обврска во рок од 30 дена по пристигнувањето на последната уплата од Извршната агенција да достават документација со која се потврдува реализацијата на проектните активности (документација наведена во член 22.3.4 во Моделот на грант договор – Model Grant Agreement)
(10) На барање на правното лице кое е финансирано преку Конкурсите за национално кофинансирање, Министерството за култура може да издаде писмо за препорака за финансирање од други извори. 
(11) Нема да бидат разгледувани пријавите кои не ги исполнуваат условите наведени во конкурсот и не се пополнети на соодветната пријава. 
(12) Документите и материјалите доставени со пријавите на Конкурсот не се враќаат.
(13) Конкурсот трае 30 дена, сметано од денот на неговото објавување. 
VI. ИЗВЕСТУВАЊЕ ЗА РЕЗУЛТАТИТЕ

Министерството за култура на својата веб-страница во рок од 45 дена од денот на завршување на Конкурсот ги објавува резлултатите од конкурсот со потребните информации. 

VII. ДОПОЛНИТЕЛНИ ИНФОРМАЦИИ

Дополнителни информации во врска со овој конкурс може да се добијат во Секторот за Европски интеграции при Министерството за култура, на телефонскиот број 02/3207 – 443/433, кај одговорното лице Дејан Котевски.
